
上厚下觀院長指導

釋覺研敬編

2006/6/20
【經】

（參）明得此方便，一切法皆明了［承卷82］

一、菩薩學略攝般若波羅蜜，則知一切法略、廣相［見卷82］

二、辨明「門」無礙，一心學者皆能入
「世尊！是門
，利根菩薩摩訶薩所
入。」

佛言：

◎鈍根菩薩亦可入是門，中根菩薩、散心菩薩亦可入是門；是門無礙，若菩薩摩訶薩一心學者皆入是門。

◎懈怠、少精進
、妄憶念、亂心者所不能入；精進、不懈怠、正憶念、攝心者能入。

◎欲住阿鞞跋致地、欲逮
一切種智者能入。

→是菩薩摩訶薩如般若波羅蜜所說當學
，乃至如檀波羅蜜所說當學；是菩薩摩訶薩當得一切智。

參、讚歎菩薩行般若波羅蜜之果德
（壹）魔事不能起，得無量福德果報，疾得佛果

一、正歎

（一）菩薩欲得方便力，欲滅一切魔事應行般若波羅蜜
是菩薩摩訶薩行般若波羅蜜，所有魔事欲起即滅。

以是故，菩薩摩訶薩欲得方便力，當行般若波羅蜜。

（二）十方三世諸佛憶念行般若波羅蜜之菩薩
若菩薩摩訶薩如是行、如是習、如是修般若波羅蜜，是時
，無量阿僧祇國土中
現在諸佛念是行般若波羅蜜菩薩。

何以故？是般若波羅蜜中生過去、未來、現在諸佛故。

以是故，菩薩摩訶薩應如是思惟：過去、未來、現在諸佛所得法，我亦當得。

如是，須菩提！菩薩摩訶薩應習般若波羅蜜！

（三）勸菩薩修行般若波羅蜜得無量福德
若如是習般若波羅蜜，疾得阿耨多羅三藐三菩提。以是故，菩薩摩訶薩常應不遠離薩婆
若念。

若
菩薩摩訶薩如是行般若波羅（640a）蜜，乃至彈指頃，是菩薩福德甚多。

二、校量功德

（一）教化三千大千世界眾生得二乘道果，不如菩薩行般若波羅蜜
◎若有人教三千大千世界中眾生自恣布施，教令持戒、禪定、智慧，教令得解脫、解脫知見，教令得須陀洹果乃至阿羅漢果、辟支佛道，不如是菩薩修般若波羅蜜乃至彈指頃。

何以故？是般若波羅蜜中生布施、持戒、禪定、智慧，須陀洹果乃至辟支佛道；十方
現在諸佛亦從般若波羅蜜中生，過去、未來諸佛亦從般若波羅蜜中生故。

（二）教化十方恒河沙等世界眾生得二乘道果，不如菩薩行般若波羅蜜
◎復次，須菩提！菩薩摩訶薩應薩婆若念，行般若波羅蜜，若須臾時、 若半日、若一日、若一月、若百日、若一歲、若百歲、若一劫、若百劫，乃至無量無邊阿僧祇劫，是菩薩修是般若波羅蜜福德甚多；勝於教十方恒河沙等世界中眾生布施、持戒、禪定、智慧、解脫、解脫知見，教令得須陀洹果乃至辟支佛道。

何以故？諸佛從般若波羅蜜中生
，說是布施、持戒、禪定、智慧、解脫、解脫知見，須陀洹果乃至辟支佛道。

（貳）依菩薩修行，辨知其行果

一、知菩薩種種因行乃至為眾生受身

若有菩薩摩訶薩如般若波羅蜜所說住，
◎當知是菩薩摩訶薩是阿鞞跋致，為諸佛所念。如是方便力成就；

◎當知是菩薩親近、供養無量千萬億諸佛，種善根，與善知識相隨，久行六波羅蜜，久修十八空、四念處乃至八聖道分、佛十力
乃至一切種智；

◎當知是菩薩住法王子地，滿足諸願，常不離諸佛，不離諸善根，從一佛國至一佛國；

◎當知是菩薩辯才無盡，具足得陀羅尼，身色具足、受記具足故，為眾生受身。

二、菩薩行般若波羅蜜所知一切法
當知是菩薩
1、善知字門
，善知非字門；

2、善於言，善於不言；

3、善於一言，善於二言，善於多言；

4、善知
女語，善知男語；

5、善
（640b）知色乃至識；

6、善知世間性，善知涅槃性；

7、善知法相，善知有為相，善知無為相；

8、善知有法，善知無法；

9、善知自性，善知他性；

10、善知合法，善知散法；

11、善知相應法，善知不相應法，善知相應不相應法；

12、善知如，善知不如；

13、善知法性，善知法位；

14、善知緣，善知無緣；

15、善知陰，善知界，善知入；

16、善知諦
，善知十二因緣；

17、善知禪，善知無量心，善知無色定；

18、善知六波羅蜜，善知四念處，乃至善知一切種智；

19、善知有為性，善知無為性；

20、善知有性，善知無性；

21、善知色觀，善知受、想、行、識觀，乃至善知一切種智觀；

22、善知色、色相空，善知受、想、行、識、識相空，乃至善知菩提、菩提相空；

23、善知捨道，善知不捨道；

24、善知生，善知滅，善知住異；

25、善知欲，善知瞋，善知癡；

26、善知不欲，善知不瞋，善知不癡；

27、善知見，善知不見；

28、善知邪見，善知正見，善知一切見；

29、善知名，善知色，善知名色；

30、善知因緣，善知次第緣，善知緣緣，善知增上緣；

31、善知行相；

32、善知苦，善知集，善知滅，善知道；

33、善知地獄，善知餓鬼，善知畜生，善知人，善知天；

34、善知地獄趣，善知餓鬼趣，善知畜生趣，善知人趣，善知天趣；

35、善知須陀洹，善知須陀洹果，善知須陀洹道；

36、善知斯陀含，善知斯陀含果，善知斯陀含道；

37、善知阿那含，善知阿那含果，善知阿那含道；

38、善知阿羅漢，善知阿羅漢果，善知阿羅漢道；

39、善知辟支佛，善知辟支佛果，善知辟支佛道；

40、善知佛，善知一切
智，善知一切
智道；

41、善知諸根，善知諸根具足；

42、(1)善知慧，(2)善知疾慧，(3)善知有力慧，(4)善知利慧，(5)善知出慧，(6)善知達慧，

(7)善知廣（640c）慧，(8)善知深慧，(9)善知大慧，(10)善知無等慧，(11)善知寶
慧；

43、善知過去世，善知未來世，善知現在世；

44、善知方便，

45、善知待眾生；

46、善知心，善知深心；

47、善知義，善知語；

48、善知分別三乘。

（參）總結勸修

須菩提！菩薩摩訶薩行般若波羅蜜、生般若波羅蜜、修般若波羅蜜，得如是等利益。」

【論】釋曰：

二、「四門」無礙，一心勤學者皆能入

須菩提意以四種門
雖安隱，以甚深故，利根者乃得入。

佛答：

（一）總明經意

「無不入」者，須菩提明智慧利根者能入，佛意：但一心精進欲學者可入。
譬如熱時，清涼池，有目有足皆可入；雖近，不欲入者則不入。

「四門」、「般若波羅蜜」池亦如是，四方眾生無有遮者。

（二）釋門

「不懈怠」者是正精進；

「不妄念」者是正念；

「不亂心」者是正定；

「如
」等四門是正見；

正見等安住是戒行。

→此八聖道能得般若波羅蜜。

（三）別辨

◎須菩提小乘智短故，但說利根者能入；佛大乘大智故，說雖中根、鈍根，八法和合故，能入是四門。

◎佛此中以
大悲氣故，說中根、鈍根皆可得入。

若菩薩能如般若所說六波羅蜜學，不久當得薩婆若。

◎如聲聞法中，不但以正見得道，以八
分合行故；

大乘法亦如是，不但學般若故得薩婆若，與五波羅蜜合故得。

→是故說：菩薩如所說般若波羅蜜，當學得一切智。

（四）遣難
問曰：上說但般若能至一切種智，
今何以言與五
波羅蜜合故得至？

答曰：常說與六波羅蜜合故得至；

或時有清淨佛國，但聞實相得至薩婆若，不用次第行諸波羅蜜。

參、讚歎菩薩行般若波羅蜜之果德
（壹）菩薩行般若，所有魔事起即滅

此中說菩薩得薩婆若，則般若功報已足，今但讚行般若人力勢。

如《經》（641a）中說：是菩薩行般若，所有魔事起即滅。

（貳）結歎菩薩行般若的功德

一、概論

從上諸佛所念來至此
，皆是讚菩薩行般若功德，乃至分別善知三乘。

二、別釋：行般若波羅蜜所知一切法

1、◎「善知字門」者，如文字陀羅尼中說
。

「非字」，名如、法性、實際，此中無文字。

◎略說義，是菩薩無量福德力故，善知二法──世間及涅槃
。

若厭世苦，則念涅槃；若欲沒涅槃，還念世間。

集諸福德道故，善知字；破福德中顛倒故，善知無字。

2,3,4、語、不語
，亦如是。

「一語」者，以是一語能分別多少淨語、不淨語。一語、二語、多語，男語、女語等，音聲各異。菩薩善知是事故能伏諸邪道及諸豪勝
。

5、善知色乃至識二種相，若常、若無常，如先說
。

23、「善知捨道」者，菩薩從一地至一地，捨下地不憂，得上地不貪。

「不捨道」者，住是地中。

28、邪見；次世間正見；「一切見」：學、無學等諸見。

31、「行」者，十六行。

35-40、◎「善知須陀洹」者，人也；

「須陀洹道」者，見諦道也；

「須陀洹果」，第十六心、心數法，及無漏戒等諸法。

※乃至佛亦如是。

41、「善知諸根」者，善分別二十二根。

有人言：觀可度眾生根有利鈍，具足者可度，不具足者未可度。

又菩薩亦自知善根具足不具足；如鳥
子自知毛羽具足，爾乃可飛。

42、（1）「慧」者，一切智慧總相。

（2）「疾慧」者、速知諸法。

（3）、（4）
有人雖疾而智力不強，如馬雖疾而力弱；有人雖有強智力而不利，譬如鈍斧雖有大力，不能破物。

（5）「出慧」者，於種種難中能自拔出，亦能於諸煩惱中自拔出三界入涅槃。

（6）「達慧」者，究盡通達，於佛法中乃至漏盡、得涅槃，破壞諸法到法性中。

（7）「廣慧」者，道俗種種經（641b）書論議，於佛法中有無，無不悉知。

（8）「深慧」者，觀一切法無量
、無相、不可思議。世間深智慧者，能知久遠事，利中有衰、衰中有利。

（9）「大慧」者，總具上諸慧名為「大」。

又復一切眾生中佛為大，諸法中般若為大；知佛、信法，與大法和合，故名為「大」。

（10）「無等慧」者，於般若中不著般若，能如是深入，更無異
法可喻。

復次，菩薩漸漸行道，到不可思議性中，無有與等者，故名「無等」。

（11）「寶
慧」者，如如意寶，自無定色，隨前物而變；般若亦如是，自無定相，隨諸法行。

又如如意珠，隨願皆得；般若亦如是，有人行者能得佛願，何況餘者！

43、◎過去已滅，未來未起，不得言有，不得言無，於是中能行實相，是名「善知」。

◎現在法念念生滅故不可知，而能通達，是名「善知現在世」。

44、「方便」，名欲成辦其事，能具足因緣多少得所，於中不令有失。如菩薩雖行空，不證實際；雖行福德，亦復不著。

45、「待眾生」者
，如估
客
、大將雖乘駃
馬能疾到所止，故待眾人；菩薩亦如是，乘智慧駃馬，雖能疾入涅槃，亦待眾生故不入。

46、善知眾生種種善惡心。「深心」者，現在雖惡，其本則好；如父母撾
子，外惡內善。如佛度鴦崛
魔羅，知其淺心雖惡，深心實善
。菩薩觀眾生信等五善根，從深心中來，是時可度。

47、◎「義」者有二，亦「法」、亦「名」。

「語」者語言，以「名字」名物。

◎得「義無礙」、「法無礙」故，名「善知義」。

「辭無礙」、「樂說無礙」故，名「善知語」。

48、菩薩住是二善知中，能以三乘度眾生，是名「善知分別三乘」。

※如是難解故（641c）解說
，易解者不說。

因論生論

問曰：何以故先說[No.5]善知色乃至識，後說[No.15]知眾、界、入？

何以
先說[No.14]善知緣？後說[No.30]因、次第、緣、增上？

答曰：
辨難一

◎先廣說，後略說。

◎復有人言：先五眾有三種：善、不善、無記。戒眾等五，亦名為「五眾」。

辨難二

「緣」，先略說，後廣說。

〈釋三惠品第七十〉

（大正25，641c7-645b3）
上厚下觀院長 指導

釋長恆 敬編

2006/4/14

【經】

壹、明般若之行、生、修［分二］

　（壹）略明［分三］

　　一、明般若行、生、修之體［分二］

　　　（一）須菩提問

須菩提白佛言：「世尊！菩薩摩訶薩云何行般若波羅蜜？云何生般若波羅蜜？云何修般若波羅蜜？」

　　　（二）佛答［分三］

　　　　1、就五陰寂滅明行義

佛言：「色寂滅故；色空故，色虛誑故，色不堅實故，應行般若波羅蜜。受、想、行、識亦如是。

　　　　2、就空如虛空明生義
如汝所
問：『云何生般若波羅蜜？』如虛空生故，應生般若波羅蜜。

　　　　3、就壞一切明修義

如汝所問：『云何修般若波羅蜜？』修諸法破壞故，應修般若波羅蜜。」

　　二、明修時節

須菩提言：「世尊！行般若波羅蜜，生般若波羅蜜，修般若波羅蜜，應幾時？」

佛言：「從初發意乃至坐道場，應行、應生、應修般若波羅蜜。」

　　三、明修方法

須菩提白佛言：「世尊！次第心應行般若波羅蜜？」

佛言：「『常不捨薩婆若心，不令餘念得入』，為行般若波羅蜜，為生般若波羅蜜，為修般若波羅蜜。『若心、心數法不行故，為行般若波羅蜜，為生般若波羅蜜，為修般若波羅蜜。』」

　（貳）廣明［分三］

　　一、明般若之修［分三］

　　　（一）取相著心四句不得

須菩提白佛言：「世尊！菩
薩摩訶薩修般若波羅蜜，當得薩婆若不？」

佛言：「不。」

「世尊！不修般若波羅蜜，得薩婆若不？」

佛言：「不。」

「世尊！修不修，得薩婆若不？」

佛言：「不。」

「世尊！非修非不修，得薩婆若不？」

佛言：「不。」

　　　（二）明得無所得［分四］

　　　　1、如「如相」得

「世尊！若不爾，云何當得薩婆若？」

佛言：「菩薩摩訶薩得薩婆若，如如相。」

　　　　2、如「實際」得

「世尊！云何如
如相？」

「如「實際」。」

　　　　3、如「法性」得

「云何如「實際」？」

「如『法性』。」

　　　　4、如我等畢竟空性得［分三］

　　　　　（1）正明
「云何如『法性』？」

「如『我性』、『眾生性』、『壽（642a）命性』。」

　　　　　（2）反責

「世尊！云何『我性』、『眾生性』、『壽命性』？」

佛告須菩提：「於汝意云何？我、眾生、壽命法可得不？」

須菩提言：「『不可得』。」

　　　　　（3）詰成

佛言：「若我、眾生、壽命不可
得，云何當說有『我性』、『眾生性』、『壽命性』？

　　　（三）結行不可說法當得

若般若波羅蜜中不說有一切法，當得一切種智。」

　　二、明般若之生［分二］

　　　（一）明一切法不可說

須菩提言：「世尊！但般若波羅蜜是不可
說？禪波羅蜜，乃至檀波羅蜜亦『不可說』？」

佛告須菩提：「般若波羅蜜『不可說』，檀波羅蜜乃至一切法：若有為，若無為；若聲聞法，若辟支佛法，若菩薩法，若佛法，亦『不可說』。」

　　　（二）釋若法不可說，云何說五道三乘［分二］

　　　　1、須菩提問

「世尊！若一切法『不可說』，云何說是地獄、是畜生、是餓鬼、是人、是天？是須陀洹、是斯陀含、阿那含、阿羅漢、辟支佛，是諸佛？」

　　　　2、佛答［分二］

　　　　　（1）眾生無定法，一切但假名

佛告須菩提：「於汝意云何？是眾生名字實可得不？」

「世尊！『不可得』。」

佛言：「若眾生『不可得』，云何當說有地獄、餓鬼、畜生、人、天，須陀洹乃至佛？

　　　　　（2）勸學不可說般若

如是，須菩提！菩薩摩訶薩行般若波羅蜜時，應當學一切法『不可說』。」

　　三、明般若之行［分五］

　　　（一）明無所行［分二］

　　　　1、總論如是學不增不減［分二］

　　　　　（1）須菩提問

須菩提言：「世尊！菩薩摩訶薩學
般若波羅蜜時，應學色、受、想、行、識，乃至應學一切種智？」

　　　　　（2）佛總答

佛告須菩提：「是
菩薩摩訶薩學般若波羅蜜時，應學色『不增不減』，乃至應學一切種智『不增不減』。」

　　　　2、別論云何學不增不減［分三］

　　　　　（1）學無相解脫門

須菩提言：「世尊！云何色『不增不減』學？乃至一切種智『不增不減』學？」

佛言：「『不生不滅』故學。」

　　　　　（2）學無作解脫門

「世尊！云何名『不生不滅』學？」

佛言：「『不起不作』諸行業——若『有』、若『無』故。」

　　　　　（3）學空解脫門［分三］

　　　　　　A、總明

「世尊！云何名『不起不作』諸行業——若『有』、若『無』？
」

佛言：「觀諸法『自相空』故。」

　　　　　　B、別明［分二］

　　　　　　　（A）須菩提問

「世尊！云何應觀諸法『自相空』？」

　　　　　　　（B）佛答［分二］

　　　　　　　　a、正觀［分四］

　　　　　　　　　（a）「陰、界、入」空

佛言：「應觀色、色相空，應觀受、想、行、識、識相空；應觀眼、眼相空，乃至意；色乃至法，眼識界乃至意識界、意識界相（642b）空；

　　　　　　　　　（b）「十三空」空

應觀內空、內空相空，乃至應觀自相空、自相空相空；

　　　　　　　　　（c）「世、出世禪」空

應觀四禪、四禪相空，乃至滅受想
定、滅受想定相空；

　　　　　　　　　（d）「道品、道果」空

應觀四念處、四念處相空，乃至阿耨多羅三藐三菩提、阿耨多羅三藐三菩提相空。

　　　　　　　　b、結勸

如是，須菩提！菩薩行般若波羅蜜時，應行諸法自相空。」

　　　　　　C、釋疑［分二］

　　　　　　　（A）不行是名行般若

「世尊！若色、色相空，乃至阿耨多羅三藐三菩提、阿耨多羅三藐三菩提相空，云何菩薩摩訶薩應行般若波羅蜜？」

佛言：「『不行』，是名行般若波羅蜜。」

　　　　　　　（B）由二空［眾生、法空］，一切戲論不可得故，行不行般若

「世尊！云何『不行』是行般若波羅蜜？」

佛言：「般若波羅蜜不可得故，菩薩不可得，行亦不可得；行者、行法、行處亦不可得故，是名菩薩摩訶薩行不行般若波羅蜜，一切諸戲論不可得故。」

　　　（二）明無所得行［分三］

　　　　1、以不二平等釋無所得［分二］

　　　　　（1）正明［分四］

　　　　　　A、明發心即學無所得

「世尊！若『不行』是菩薩摩訶薩行般若波羅蜜，從
初發意菩薩，云何行般若波羅蜜？」

「須菩提！菩薩從初發意已來，應學空無所得法。是菩薩用無所得法故，布施、持戒、忍辱、精進、禪定；以無所
得法故，修智慧；乃至一切種智，亦如是。」

　　　　　　B、料簡有得無得義

須菩提白佛言：「世尊！云何名有所得？云何名無所得？」

佛告須菩提：「諸『有二』者，是有所得；『無有二』者，是無所得。」

「世尊！何等是『二』有所得？何等是『不二』無所得？」

佛言：「眼、色為『二』，乃至意、法為『二』，乃至阿耨多羅三藐三菩提、佛為『二』，是名為『二』。」

　　　　　　C、見有得無得二，還是有得

「世尊！〔１〕從有所得中無所得？〔２〕從無所得中無所得？」

佛言：「不從〔１〕有所得中無所得，不從〔２〕無所得中無所得。

　　　　　　D、有得無得平等，始是無所得

須菩提！『有所得』、『無所得』平等，是名『無所得』。

　　　　　（2）勸學

如是，須菩提！菩薩摩訶薩於『有所得、無所得
平等法』中應學！

須菩提！菩薩摩訶薩如是學般若波羅蜜，是名無所（642c）得者，無有過失。」

　　　　2、行無得般若故，能從一地至一地

須菩提白佛言：「世尊！若菩薩行般若波羅蜜，不行『有所得』，不行『無所得』，云何從一地至一地，得一切種智？」

佛告須菩提：「菩薩摩訶薩行般若波羅蜜時，不住有所得中，從一地至一地。何以故？有所得中住，不能從一地至一地。何以故？須菩提！無所得是般若波羅蜜相，無所得是阿耨多羅三藐三菩提相，無所得亦是行般若波羅蜜者相。須菩提！菩薩摩訶薩應如是行般若波羅蜜！」

　　　　3、明諸法無得故，行般若具諸善法［分二］

　　　　　（1）行般若故，不得諸法相

須菩提白佛言：「世尊！若般若波羅蜜不可得，阿耨多羅三藐三菩提亦不可得，行般若波羅蜜者亦不可得，云何菩薩摩訶薩分別諸法相，是色，是受、想、行、識，乃至是
阿耨多羅三藐三菩提？」

佛告須菩提：「菩薩摩訶薩行般若波羅蜜時，不得色，不得受、想、行、識，乃至不得阿耨多羅三藐三菩提。」

　　　　　（2）行不可得行故，具諸善法

「世尊！若菩薩摩訶薩行般若波羅蜜時
，色不可得，乃至阿耨多羅三藐三菩提不可得，云何具足檀波羅蜜，乃至具足般若波羅蜜，入菩薩法位中；入已，淨佛國土，成就眾生，得一切種智；得一切種智已，轉法輪作佛事，度眾生生死？」

佛告須菩提：「菩薩摩訶薩不為色故行般若波羅蜜，乃至不為阿耨多羅三藐三菩提故行般若波羅蜜。」

　　　（三）明無為無作行［分三］

　　　　1、正明無為無作

須菩提白佛言：「世尊！菩薩為何事故行般若波羅蜜？」

佛言：「無所為故行般若波羅蜜。何以故？一切諸法無所為、無所作，般若波羅蜜亦無所為、無所作，阿耨多羅三藐三菩提亦無所為、無所作，菩薩亦無所為、無所作。

如是，須菩提！菩薩摩訶薩應
行般若波羅蜜無所（643a）為、無所作。」

　　　　2、釋分別三乘疑［見卷84］

　　　　3、釋分別三聚疑［見卷84］

【論】
釋曰：

壹、明般若之行、生、修［分二］

　（壹）略明［分三］

　　一、明般若行、生、修之體［分二］

　　　（一）須菩提問：云何行、生、修般若？
聽者聞種種讚般若功德，得善知一切事，而貴愛
是般若波羅蜜，方便欲得。

須菩提知眾人意，是故問佛：世尊！云何行般若
？云何生？云何修？

　　　（二）行、生、修般若之說明［分二］
　　　　1、有人言
有人言：「行」者，在乾慧地；

「生」者，得無生忍法；

「修」者，得無生忍法後，以禪波羅蜜熏修般若。

　　　　2、佛答［分三］

　　　　　（1）就五陰寂滅明行義

佛答：◎五眾是一切世間心所行結縛處，涅槃是寂滅相，菩薩以般若波羅蜜利智慧力故，能破五眾通達令空，即是涅槃寂滅相。

◎從寂滅出住六情中，還念寂滅相，知世間諸法皆是空、虛誑、不堅實，是名般若。

　　　　　（2）就空如虛空明生義

◎行般若無定相故，不可得說若有、若無，言語道斷故。空如虛空，是故說「如虛空生」。

又「如虛空」，虛空
中無有法生，虛空亦不能有所生，所以者何？無法、無形、無觸，無作相故；般若波羅蜜亦如是。

◎復有人言：有是虛空，但以常法、無作故不能生
，是為定相。

摩訶衍中，「虛空」名無法，不得說「常，」不得說「無常」；不得言「有」，不得言「無」，「非有非無」亦不可得。滅諸戲論，無染無著，亦無文字。

般若波羅蜜亦如是，能觀世間似如虛空。

→是名「生般若波羅蜜」。

　　　　　（3）就壞一切明修義

菩薩得般若已，入甚深禪定，以般若力故，觀禪定及禪定緣皆破壞。

何以故？般若波羅蜜捨一切法，不著相故，是名「修般若波羅蜜」。

　　二、明修時節［分二］

聽者作是念：一切法皆有時節；是故須菩提問：般若波羅蜜應幾時行？

佛答：從初發心乃至坐道場應行。

　　　（一）因論生論：菩薩從初發意至坐道場，應行萬行；何故言行般若？

問曰：菩薩從初發心，應行十地、六波羅蜜、三十七品一切善法，何以（643b）但說行般若？

答曰：須菩提但問般若故，佛答以行般若。

又復是一切法皆與般若波羅蜜和合，以般若大故，不說餘法。

　　　（二）因論生論：般若波羅蜜無量無限，何以故以道場為限？

問曰：般若波羅蜜無量無限，何以故以道場為限？

答曰：先已答，是「般若」到佛心中轉名「薩婆若」；
理雖一，名變故，言「至道場應行」。

菩薩至道場，發意已來所得諸法皆捨，得無礙解脫故，皆通達三世。

　　三、明修方法［分二］

　　　（一）一心常念薩婆若，不令餘念得入
　　　　因論生論：云何一心常念薩婆若，不令餘念得入？

問曰：彈指頃六十念，念念生滅，云何「一心常念薩婆若，不令餘念得入」？

答曰：心有二種：一者、念念生滅心；

二者、相續次第生，總名一心
──以相續次第生故，雖多，名為一心。

是時，不令貪恚等心相續得入。何以故？

◎貪恚等心久住，則能障般若波羅蜜，念少則不能為害──此為新發意菩薩故說。

◎復有大菩薩，雖行餘諸善法，皆與般若和合，能令念念中餘心不入
。

菩薩多於般若中起種種戲論及諸邪心，是故佛教常念薩婆若，不令餘念
得入。

※「常念」者，心不
餘向，縱使死急事至，不忘薩婆若。

　　　（二）心、心數法不行，為般若之行、生、修相［分四］

「般若波羅蜜行相」者，所謂：心、心數法不行。

　　　　1、因論生論：菩薩行般若時，云何心、心數法不行？

問曰：〔1〕凡夫人入無想定，若生無想天；

〔2〕聖人住有餘涅槃、入滅盡定；

〔3〕一切聖人入無餘涅槃，心、心數法皆不行；

→是則心、心數法不行。

菩薩行般若時，云何心、心數法不行？

答曰：

　　　　　（1）第一說
是事《阿毘曇》
中說，非大乘中義。

小乘、大乘種種差別，如先說
。

是故不應以《阿毘曇》難《摩訶衍》。

　　　　　（2）第二說［分二］

　　　　　　以「無相」故，不應生心、心數法
復次，無相三昧中，色等諸相滅故名「無相」；以「無相」故，不應生心、心數法；此亦非無想定、滅盡定。

　　　　　　辨難

無相種種義，不得但以無相，名心、心數法不行？

問曰：「無相」義，佛種種說：

[1]或名見諦道──信（643c）行、法行為「無相」，人以疾故；

[2]或說無色定，想微細難覺故，亦名「無相」；

[3]或以三解脫門中緣涅槃故，名「無相」
。

是故不得但以「無相」故名「心、心數法不行」。

乃至緣「涅槃無相法」，心、心數法不滅，何況緣有相法？

答曰：見諦道中、無色定中說「無相」可爾。

若言「緣涅槃無相法」，是事不然！佛常種種讚歎「涅槃」無相、無量、不可思議法，即是「無相無緣法」，汝云何言「緣」？

依「涅槃」辨

涅槃可緣否？

問曰：滅男、女色等相，故名「無相」
，不言「無涅槃相」！

行者取是涅槃相，生心、心數法，是名「緣」！

答曰：佛說一切有為生法，皆是魔網，虛誑、不實。

若緣涅槃心、心數法是實，則失有為法
虛誑相；

若不實，不能見涅槃。

是故汝言「涅槃有相可緣」，是事不爾！

佛自說涅槃法有三相，云何言無相？

問曰：佛自說涅槃法有三相，云何言「無相」？

答曰：◎是三相假名無實，何以故？破有為三相故，說「無生」、「無滅」、「無住異」
，「無為」更無別相。

◎復次，「生相」，先已種種因緣破「生」，畢竟不可得故，
云何有無「生」？離「有為相」，「無為相不」可得。

是故「無為」但有名字，無有自相。

◎復次，佛法真實寂滅無戲論；若涅槃有相，即是有定相可取，便是戲論，戲論故
而生諍訟，若諍訟瞋恚，尚不得生天人中，何況涅槃！

是故如佛說：「涅槃」，無相、無量、不可思議，滅諸戲論。

※此「涅槃相」，即是「般若波羅蜜」，是故不應有心、心數法。

如先品說：「菩薩行般若，離心、非心相。」

若有非心相，應當難言：無心相云何行般若？
今離此二邊，故不應難。

　　　　　（3）第三說
復次，

◎先世無明顛倒邪見因緣故，得是身。

是身中心、心數法（644a）雖有善，因緣生故無自性，虛誑、不實，是善心果報，受人天福樂，皆是無常故，能生大苦，亦是虛誑、不實；何況不善、無記心！因虛誑故，果亦虛誑。

◎「般若波羅蜜」，真故，心、心數法不行
。

　（貳）廣明［分三］

　　一、明般若之修［分三］

　　　（一）取相著心四句不得

須菩提聞是「心、心數法不行」，故問佛：世尊！修般若波羅蜜得薩婆若不？

◎佛言：不。何以故？「修」，名常行積集
，皆應是心、心數法力，是故言「修」
。

◎修尚不得，何況「不修」！

◎「修不修」者，是般若無為法故「不修」，能觀實相故言「修」，二俱有過，故言「不」。
◎問曰：若第三中有過，第四有何過，復言「不」！

答曰：⊙須菩提以取相著心問故，佛言：「不」。

⊙以受「修不修」故，有「非修非不修」，是故佛言：不。

若以不取相心，說「非修非不修」則無有過。

　　　（二）明得無所得［分二］

須菩提四種問，佛皆不聽，心惑故復問世尊：今云何當得薩婆若？
　　　　1、如「如相、實際、法性」得［分二］

◎佛答：如「如相」。

◎「如」
亦不解，是故佛言：如「實際」。

　　　　　（1）因論生論：〈如品〉中，須菩提自善說如，今云何有疑？

問曰：〈如品〉中，須菩提自善說「如」
，今云何有疑？

答曰：是如無一定相，是故不得不問。若
「如」有一定相者，便應已解。

是「如」甚深無量故，須菩提有處解、有處不解。

譬如大水，有人入深者、入淺者，皆名入水，不得言入淺者不入水。

　　　　　（2）因論生論：云何以「實際」喻「如」？「實際」有何易解故譬喻？

問曰：何以不以「如」喻「實際」，而以「實際」喻「如」？「實際」有何易解故譬喻？

答曰：「如」、「實際」雖是一物，觀時異；「如」是諸法體性，「實際」是行者心取證。佛以須菩提得是「實際」為證，故以為譬喻。

　　　　　（3）因論生論：常說「如、法性、實際」，今「法性」何以在後？

問曰：常說「法性」次「如」，「實際」次「法性」
，今「法性」何以在後？

答曰：〔1〕今欲以「我性」、「眾生性」說畢竟空故，轉次在後。

〔2〕復次，從見諦道、學道中能觀諸法「如」。

無學道（644b）中煩惱盡故，定心作證；定心作證故，於一切總相、別相中通達，名為「法性」。

諸法本生處名為「性」，是故以「法性」喻「實際」。

　　　　2、如我等畢竟空性得［分三］

　　　　　（1）正明［分三］

　　　　　　A、「法性」有二分，須菩提於大乘分中有疑故問
「法性」有聲聞分、有大乘分；須菩提於聲聞分中不疑，大乘分中有疑故問。

　　　　　　B、佛以凡人可解事為證，以「人性」喻「法性」
佛欲以凡人所可解事為證，故言：如「我性」、「眾生性」、「壽命性」。

　　　　　（2）反責

須菩提更無所問，佛欲結句故，反問須菩提：於汝意云何？我法相
實有不？

須菩提得道故言「無」。須陀洹尚不見我，何況阿羅漢！

　　　　　（3）詰成
佛言：汝以小乘鈍智尚不得我，何況佛！

　　　（三）結行不可說法當得

佛以智慧求我不可得，云何可說？如我不可說有，一切法亦如是。菩薩能行是不可說法故，當得薩婆若。

　　二、明般若之生［分二］

　　　（一）明一切法不可說
「不可說」者，不可分別若「有」、若「無」。

　　　（二）釋若法不可說，云何說五道三乘［分二］

　　　　1、須菩提問
須菩提問：世尊！諸法若不可分別，云何分別說有地獄等五道、須陀洹等諸聖道？

　　　　2、佛答［分二］

　　　　　（1）眾生無定法，一切但假名
佛答：眾生無有定法
，但有假名字，云何當分別說有地獄
等？眾生及諸聖人，從分別眾生等故有諸道名，眾生實「不可得」。

　　　　　（2）勸學「不可說般若」
如是，須菩提！菩薩應如是學「不可說般若波羅蜜」。

　　三、明般若之行［分五］

　　　（一）明無所行［分二］

　　　　1、總論如是學不增不減［分二］

　　　　　（1）須菩提問
須菩提問：世尊！菩薩應學色等諸法，今何以言「學一切法不可說」？

　　　　　（2）佛總答
佛答：菩薩雖應學色等法，但應作「不增不減」故學。

※「不增不減」義，如先說。

　　　　2、別論云何學不增不減［分三］

　　　　　（1）、（2）學無相、無作解脫門

此中佛自說得「不增不減」因緣：若菩薩學「不生不滅法」，即是學「不增不減」。

須菩提問：云何學「不生不滅」？

佛答：「不起不作」諸行業——若「有」、若「無」故。

※「有」，名三有：欲有、色有、無色有。

「無」，名斷滅邊，離八聖道強欲
求滅。

以是二事，凡夫人起諸行業，若善、若不善。
◎是菩薩知諸法實相，所謂：「不生不滅」，是故不作（644c）三種業，不起業相應諸法，是名「無作解脫門」。

「不生不滅」，是「無相解脫門」。

　　　　　（3）學空解脫門［分二］

　　　　　　A、明空解脫門
復問世尊：何等方便故，能「不作不起」諸行業？

佛答：若菩薩能觀諸法「自相空」，所謂：色、色相空，乃至阿耨多羅三藐三菩提、阿耨多羅三藐三菩提相空。

菩薩爾時能作二事：一、能不
作不起諸行業；二、能於一切法中行「自相空」。

　　　　　　B、釋疑［分二］

　　　　　　　（A）不行是名行般若
復問世尊：若色等法「自相空」，云何菩薩應般若波羅蜜中行？

佛答：「不行」，是名菩薩般若中行。

　　　　　　　（B）由人、法二空，一切戲論不可得故，行不行般若
此中自說因緣：般若波羅蜜體不可得，行者、行
法、行處不可得。

※法空故，般若波羅蜜不可得，行處亦不可得；

眾生空故，行者
不可得。

→一切戲論不可得故，菩薩不行，名為「般若波羅蜜行」。

　　　（二）明無所得行［分三］

　　　　1、以不二平等釋無所得［分二］

　　　　　（1）正明［分四］

　　　　　　A、明發心即學無所得
須菩提問：若「不行是般若行」者，初發心菩薩云何應行般若？

※須菩提意：若「不行為行」者，初發心菩薩心則迷悶；若「以行為行」者，是則顛倒，是故問。

佛答：初發心菩薩應學無所得法，無所得法即是無
行。

※「學」名以方便力漸漸行，所謂：

⊙布施時，以無所得法故應布施。

諸法實相畢竟空，畢竟空中無有
可得──若有、若無；菩薩住如是智慧心中，應若多若少布施；布施物、與者、受者，「平等」觀故──所謂「皆不可得」。

⊙乃至薩婆若亦如是。

　　　　　　B、料簡有得無得義
須菩提作是念：有所得故則是世間顛倒，無所得故即是涅槃，是故問佛：云何有所得？云何無所得？

佛略答：「二相」是有所得；「無二相」是無所得。

「二相」者，眼一、色一，兩「一」和合名為「二」。以眼故知是色，以色故知是眼，眼、色是相待法。

　　　　　　　因論生論：若不見色時亦有眼，云何眼不離色？

問曰：若不見色時亦有眼，云何眼不離色？

答（645a）曰：以曾見色故名為眼，今雖不觀色，以本為名。是故一切有為法皆屬因緣，因屬果，果屬緣，無有定自在者。

乃至意、法，菩提
、佛，亦如是。

凡夫無智，各各分別，作善不善業；

智者知是「二」法皆虛誑，屬因緣，不以是「二」為「二」。

　　　　　　C、見有得無得二，還是有得［分二］

　　　　　　　（A）須菩提問
須菩提問：是二法即是有所得，不二法即是無所得。

世尊！從有所得法中無所得？

從無所得法中無所得？

為緣諸法取相行道故，得是畢竟空無所得？

為不作緣不取相不
行道故，得是畢竟空無所得？

　　　　　　　（B）佛答

「若有所得中無所得」者，有所得即是顛倒，行顛倒云何得實？

「若無所得中得無所得」者，無所得即是無所有，無所有云何能生無所有？

佛以「二」俱過故，皆不聽。

　　　　　　D、有得無得平等，始是無所得

有所得、無所得二事，皆能平等觀。

「平等」即是畢竟空無所得。

因「無所得」破「有所得」，事既
辦亦捨「無所得」；如是菩薩於「有所得」、「無所得」平等，般若中應學。

　　　　　（2）勸學
若菩薩能如是學，是
名真無所得者，無有過失。

　　　　2、行無得般若故，能從一地至一地
從一地至一地，義亦如是。

　　　　3、明諸法無得故，行般若具諸善法［分二］

　　　　　（1）行般若故，不得諸法相；（2）行不可得行故，具諸善法

須菩提問
須菩提問：世尊！若般若不可得，菩提不可得，菩薩不可得，云何菩薩學般若，分別諸法相：所謂惱相是色，苦樂相是受等？

　　　　　　若菩薩行般若波羅蜜，色等法不可得，云何能具足檀波羅蜜等諸善法？云何能入菩薩位中？如經中廣說。

佛答
佛語須菩提：菩薩不以得色等諸法相故行般若。

　　　（三）明無為無作行［分三］

　　　　1、正明無為無作
復問：為何等事故行般若？

佛答：以無所得故行般若。

何以故？一切法空、無相、無作、無起，般若波羅蜜、菩薩、菩提亦無相、無作、無起。菩薩為一切法實相故行般若，（645b）非以顛倒故。

須菩提！菩薩應如是無作般若中行無作、無起故。

　　　　2、釋分別三乘疑［見卷84］

　　　　3、釋分別三聚疑［見卷84］
� 《大智度論釋大方便品第六十九之餘卷八十三》十九字＝《大智度論》卷83〈釋第六十九品下訖第七十品上方便品〉二十四字【宋】，＝《大智度論》卷第八十三〈釋第六十九品下訖第七十品上方便品〉二十五字【宮】，＝《大智度論》卷八十三〈釋方便品第六十九下訖第七十品上〉二十三字【元】，＝《大智度論》卷八十三〈釋方便品第六十九之下〉十八字【明】，＝《大智度經論》卷第80〈釋第六十品下訖第六十九品上〉二十二字【聖】，＝《摩訶般若波羅蜜品六十八卷八十三》十五字【石】(大正25，639d，n.22)。


� 此指「如、法性、實際、不合不散」四門。


� 所＝能【石】(大正25，639d，n.24)。


� 進＋（喜）【石】(大正25，639d，n.25)。


�《漢語大詞典》10冊，p. 1012：【逮】〔dai ㄉㄞˋ〕：及；及至。


� 學＋（如禪波羅蜜所說當學）【石】(大正25，639d，n.26)。


� 《大正藏》25，639c19原作「事」；今依《高麗藏‧14》p.1206c18及《大正藏‧8》p.372a19改作「時」。


� 〔中〕－【宋】【元】【明】【宮】(大正25，639d，n.27)。


� 婆＝波【聖】(大正25，639d，n.28)。


�〔若〕－【宮】(大正25，639d，n.29) 。


�（今）＋十方【元】【明】【石】(大正25，640d，n.1) 。


�〔生〕－【聖】(大正25，640d，n.2) 。


� 關於「佛十力」請參見《大智度論》卷24 (大正25，235c22-236a14)。


� 印順導師《大智度論筆記》[E006]p.297：「字門種種。」


� 知＝於【宋】【宮】【聖】(大正25，640d，n.3) 。


� 善＋（善）【聖】(大正25，640d，n.4) 。


� （四）＋諦【元】【明】(大正25，640d，n.5) 。


� 切＋（種種）【宋】，（種）【元】【明】【石】(大正25，640d，n.6) 。


� 切＋（種種）【宋】，（種）【元】【明】【石】(大正25，640d，n.6-1) 。


� 寶＝實【宋】【元】【明】【宮】(大正25，640d，n.7) 。


� 此指「如、法性、實際、不合不散」四門。


� 如＋（是）【宋】【元】【明】【宮】【聖】【石】(大正25，640d，n.9) 。


� 以＝亦【宮】(大正25，640d，n.10) 。


� 八＝餘【石】(大正25，640d，n.11) 。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.201：


指《大智度論》卷82 (大正25，637a20-29) 。


� 五＝六【石】(大正25，640d，n.12) 。


� 此指《大智度論》卷82-83 (大正25，635a16-641a2)；(卷82講議p.9第6、明十方諸佛皆護念)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.201：


《大智度論》卷48 (大正25，407c10-409a24)，卷42 (大正25，366c27-367a6)，卷28 (大正25，268a23-29)。


� 涅槃＝但般【聖】(大正25，641d，n.1) 。


� 印順導師《大智度論筆記》：攝在語義二中。[E015] p.312。


� 《漢語大詞典》10冊，p.26：【豪勝】〔hao sheng ㄏㄠˊㄕㄥˋ〕：傑出、卓越的人。[明 何景明 《放歌行》：“自昔慕豪勝，重義還輕身。”]


� 《大智度論》卷82 (大正25，634b4-6)。


� 鳥＝烏【明】(大正25，641d，n.2) 。


� 此指(3)「有力慧」與(4)「利慧」。


� 量＝礙【宋】【元】【明】【宮】【聖】，（大正25，641d，n.3）。


�〔異〕－【宋】【元】【明】【宮】(大正25，641d，n.4) 。


� 寶＝實【宋】【元】【明】【宮】【聖】，（大正25，641d，n.5）。


� 以上可參見《雜阿含.1212經》卷45(大正2，330b2-4)，《瑜伽師地論》卷83(大正30，761a14-b2)。


� 者＝名【宋】【宮】(大正25，641d，n.6) 。


� 估＝賈【元】【明】，（大正25，641d，n.7）。


� 《漢語大辭典》卷10, p.190：【賈客】〔jiakeㄐ〡ㄚˋㄎㄜˋ〕：商人。


� [1]駃＝快【宋】【元】【明】【宮】【聖】【石】(大正25，641d，n.) 。


[2]《漢語大詞典》3冊，p.940：【駃】〔kuai ㄎㄨㄞˋ〕：1.快馬；2.同“ 快 ”。


�《漢語大詞典》6冊，p.839：【撾】〔zhua ㄓㄨㄚ〕：1.擊，敲打。2.抓。


� 鴦崛＝鴦屈【宋】【宮】，＝央掘【元】【明】(大正25，641d，n.9) 。


� 善＝好【石】(大正25，641d，n.10) 。


� 解說＝解脫【宮】，〔解〕－【元】【明】(大正25，641d，n.11) 。


� 以＋（故）【石】(大正25，641d，n.12) 。


� （大智…十）十一字＝（大智度論釋三慧品第七十上）十二字【宋】【元】，（釋三慧品第七十之上）九字【明】，（大智度論釋第七十品上三慧品）十三字【宮】，（釋第六十九品上）七字【聖】，（摩訶般若波羅蜜品第六十九三慧品）十五字【石】，（大正25，641d，n. 14）。


另請參見：


〔1〕隋‧吉藏大師撰《大品經義疏》卷9（卍新纂續藏經24，321c22-322a4）：


「第一、明方便慧體，稱歎勸修巳竟〔《大智度論》卷80〈釋無盡方便品第六十七〉（大正25，620c15）-《大智度論》卷83〈釋大方便品第六十九之餘〉（大正25，641c5）〕，今第二、明修方便因行，為二：初、〈三慧品〉，將欲辨於因行，先明修行之軌模；第二、〈道樹〉以去，正明修行。《經》及《論》無『三慧』名；直云『行、生、修般若』耳，若以般若為慧，於義得也。三慧有二：〔1〕聞、思、修三，此多就『無階級階級』為論耳；〔2〕行、生、修三慧，多就『階級無階級』為論，故經云：『從初發心至坐道場，應行、修也。』」


〔2〕印順導師著，《初期大乘佛教之起源與開展》p. 676：「〈三慧品第七十〉說：『菩薩摩訶薩云何行般若波羅蜜？云何生般若波羅蜜？云何修般若波羅蜜』？『行』，『生』，『修』，也出於《小品般若波羅蜜經》卷9〈見阿閦佛品〉（大正8，578b13-579b11）。〈三慧品〉闡明了般若，說到三乘的（三）智斷，及般若的名義。所以〈無盡品〉、〈六度相攝品〉、〈方便品〉、〈三慧品〉──四品，都是依〈見阿閦佛品〉而成的廣本。」


〔3〕此科判參考隋‧吉藏大師撰，《大品經義疏》卷9〈三慧品第七十〉（卍新纂續藏經24，321c22-324b6）及玅境法師編，《摩訶般若波羅蜜經．冠科》（p. 888-p. 895）、《摩訶般若波羅蜜經．科判表》（p. 54-56）。


� 〔【經】〕－【宋】【宮】【聖】，（大正25，641d，n. 15）。


� 〔所〕－【宮】【聖】＊〔＊1〕，（大正25，641d，n. 16）。


� （若）＋菩【宋】【元】【明】【石】，（大正25，641d，n. 17）。


� 〔如〕－【聖】，（大正25，641d，n. 18）。


� 〔可〕－【宋】【宮】，（大正25，642d，n. 1）。


� 可＋（得）【石】，（大正25，642d，n. 2）。


� 學＝行【宮】【聖】，（大正25，642d，n. 3）。


� 〔是〕－【宋】【元】【明】【宮】，（大正25，642d，n. 4）。


� 《大正藏‧25》(p.642a25-26)及《高麗藏‧14》(p.1210b8)皆作「云何不起不作諸行業，若有若無？」；今依《大正藏‧8》(p.373c1-2)改作「云何『名』不起不作諸行業，若有若無？」


� 〔想〕－【宮】【聖】＊〔＊1〕，（大正25，642d，n. 5）。


� 〔從〕－【宋】【元】【明】【宮】，（大正25，642d，n. 6）。


� 〔所〕－【石】，（大正25，642d，n. 7）。


� 得＋（法）【石】，（大正25，642d，n. 8）。


� 〔是〕－【宮】，（大正25，642d，n. 9）。


� 〔時〕－【宮】，（大正25，642d，n. 10）。


� 〔應〕－【宮】，（大正25，642d，n. 11）。


� 〔【論】〕－【宋】【宮】【聖】，（大正25，643d，n. 1）。


� 愛＝受【石】，（大正25，643d，n. 2）。


� 若＋（波羅蜜）【石】，（大正25，643d，n. 3）。


� 隋‧吉藏大師撰《大品經義疏》卷9（卍新纂續藏經24，322a4-12）：


「但法師及論釋不同：


〔1〕一、言三十心〔十住、十行、十迴向〕為『行』。初地得無生為『生慧』；生是本無今有，前未得無生今始得，故為生慧也。『修慧』二解：一云：初地既為『生』，二地去屬『修慧』；故《地論》初地為見道，二地屬修道。二解：初地至六地為『生』，七地去為『修』也。


〔2〕《論》云：有人言：乾慧地為『行』；得無生為『得』；無生以後，用禪波羅蜜薰修，為『修慧』也。


〔3〕有人言：『梁武解：初地具行、生、修，但義說三也。』然論中直出『階級』解，而不將之爻，直明『無階級』；此意明具『階級無階級』三義也。」


� 隋‧吉藏大師撰《大品經義疏》卷9（卍新纂續藏經24，322a17-21）：


「初行中四句言：〔1〕初有兩句，明菩薩深悟五陰即是涅槃寂滅；次兩句，既深悟五陰寂滅，即知諸有五陰是虛妄；如此而了，名般若也。


〔2〕又解云：前兩句是第一義，後兩句是世俗；二諦故，是行般若也。」


� 隋‧吉藏大師撰《大品經義疏》卷9（卍新纂續藏經24，322a21-b3）：


「『如虛空生』者：答第二『生』問。


數論及外道『虛空』——或是常、或是無常法，今不借此為喻；


般若中明『空』——不有、不無，常如涅槃相；今明菩薩觀一切法，亦如虛空——不有、不無，不常、不無常等；則般若觀生，故云『如虛空生』也。


然『虛空』無生、無不生，假說『生般若』亦爾也。前就『五陰寂滅』，明『行』義；今約『虛空』者：據六種門〔1、不得說常；2、不得說無常；3、不得言有；4、不得言無；5、非有非無亦『不可得』；6、滅諸戲論，無染無著，亦無文字。〕也；品淨此六種，令不可得，是行『生』義也。」


� 〔虛空〕－【石】，（大正25，643d，n. 4）。


� 生＝作【石】，（大正25，643d，n. 5）。


� 隋‧吉藏大師撰《大品經義疏》卷9（卍新纂續藏經24，322b4-6）：


「『修一切壞』者：答第三『修』問。《論》云：菩薩得般若巳，入深禪定，以般若力故，觀禪及禪定所緣皆不可得；不見散、靜，能緣、所緣，故名『壞一切』為『修般若』也。」


� 隋‧吉藏大師撰《大品經義疏》卷9（卍新纂續藏經24，322b7-9）：


「『須菩提白佛：應歲時』下：第二、明修三慧時節。時眾云：『一切法必有時節』，故須菩提為問也。『佛答：初發意，坐道場』者：此是無始無終義，故說始終也。」


� 隋‧吉藏大師撰《大品經義疏》卷9（卍新纂續藏經24，322b9-13）：


「問：從初發意至坐道場，應行萬行；何故言行般若？


答：《論》解〈方便品〉云：『有人言：不必具修餘行得佛，但聞般若即作佛，如師子鼓音世界，是中人但聞無生、無相，便得悟無生也，何有人行施、戒等事，既行般若故！』今但問般若也。」


� 參見：


〔1〕隋‧吉藏大師撰《大品經義疏》卷9（卍新纂續藏經24，322b14-16）：


「又須菩提上偏問『般若不淨』，答『般若三世。』又以般若心行萬行，萬行皆為般若；攝般若、萬行故偏說；得佛時轉名薩婆若，故三慧之名，但至道場也。」


〔2〕釋厚觀、郭忠生〈大智度論之本文相互索引〉，《正觀雜誌》第六期，p.202：《大智度論》卷11（大正25，139c7-10）：「從初發意乃至道樹下，於其中間所有智慧，是名般若波羅蜜。成佛時，是般若波羅蜜，轉名薩婆若。」及卷11（大正25，190a16-24）；卷43（大正25，371a4-7）；卷72（大正25，563c9-11）；卷82（大正25，636b15-19）。


� 日崇編，《大智度論類聚標目錄》〔2〕：「菩薩心中名般若，佛心中名薩婆若。」


� 隋‧吉藏大師撰《大品經義疏》卷9（卍新纂續藏經24，322b17-18）：


「『白佛：次第心』下：第三、明修三慧方法。『不令餘念得入』者：遮一切『有所得』念，隨起破之，不令入也。」


� 參見：


〔1〕《鳩摩羅什法師大義》卷3（大正45，138c17-29）：


「有人言：『心有二種：一者、破裂分散，至念念滅，似如破色至於微塵；二者、相續生故，而不斷滅。』若念念滅生滅中，不應以後心知前心事；若相續不斷中，則有斯義。如佛告諸比丘：『心住者，當觀無常相，以心相續不斷故，名為心住；相續中念念生滅故，當觀無常相。如燈炎，雖有生滅，相續不斷故，名有燈炷，而有其用；若炎中生滅故，則無燈用。』心亦如是，有二種義故無咎，雖念念滅，以不斷故，而有其用。能以過去、未來之事，設心異緣，但以後心，緣於前心者，不須緣彼所緣；若以前心，則能通其所緣。」


〔2〕日崇編，《大智度論類聚標目錄》〔2〕：「心有（生滅、相續）二種。」


� 久＝入【宋】【元】【明】【宮】【聖】【石】，（大正25，643d，n. 6）。大正藏原作「久」，今依【宋】本等改作「入」。


� 念＝心【宋】【元】【明】【宮】，（大正25，643d，n. 7）。


� 無＝不【宋】【元】【明】【宮】，（大正25，643d，n. 8）。大正藏原作「無」，今依【宋】本等改作「不」。


� 參見：


〔1〕導師《大智度論筆記》〔H011〕p. 399：「《阿毘曇》：〔三種無想及無餘涅槃中〕無心。」


〔2〕隋‧吉藏大師撰《大品經義疏》卷9（卍新纂續藏經24，322b18-c3）：


「『心、心數法不行』者：小乘人罵此言也。凡厥『心數不行，聖願四處』：〔1〕一者：凡得無想定心不得；〔2〕無相〔疑為「想」〕天擇〔疑為「則」〕心行不行，此因果心不行也。〔3〕聖人得〕有餘，入滅定時，心不行；〔4〕入無餘時，心亦不行。菩薩云何得心、心常不行耶？論主答云：此小乘法作此說也；大乘法與小乘異故，明菩薩一切心、心不行也。然明『餘心不入此禪，一切有所得心不行』；今明『心數不行，只菩薩行般若；心雖行，實無所行』。叡公釋《淨名經》云：菩薩以法身為身，雖處而非三界；妙慧為心，雖緣而常寂滅也。」


� 參見：《大毘婆沙論》卷151（大正27，772b11-12）：「謂住無想、滅盡等至諸心心所一切不行，爾時心心所法不起、不滅。」；卷154（大正27，782c18-21）：「入無餘依涅槃界者，滅一切有所緣法，心心所法不起、不滅。住滅定者，亦滅一切有所緣法，心心所法不起、不滅。」


� 參見：


〔1〕導師《大智度論筆記》〔D009〕p. 250-252：「大小差別」。


〔2〕釋厚觀、郭忠生〈大智度論之本文相互索引〉，《正觀雜誌》第六期，p.202：「大乘、小乘種種差別」：《大智度論》卷4（大正25，85b14-86a4）；卷7（大正25，108c24-109a2）；卷17（大正25，188b27-c6）；卷18（大正25，197b21-c8）；卷19（大正25，197c29-198a9）；卷20（大正25，207c15-20）；卷20（大正25，213b17-26）；卷21（大正25，218b18-c17）；卷22（大正25，222b27-c16）；卷22（大正25，223b13-24）；卷22（大正25，227c12-14）；卷22（大正25，228c16-24）；卷24（大正25，235b1-c21）；卷25（大正25，245c16-26）；卷26（大正25，247b19-c1）；卷27（大正25，257b4-c13）；卷28（大正25，264a25-b14）；卷28（大正25，266c2-5）。


〔3〕釋厚觀、郭忠生〈大智度論之本文相互索引〉，《正觀雜誌》第六期，p.300-301：


「大乘與小乘的差別，是《大智度論》中，經常出現的論題。本文只擇取其中一部分，特別是此處是在討論禪觀之中，『心心數法不行』的論題，所以主要針對大小乘行者，在同一法門的修持過程中，所呈現出來的區別。參看Durt〔1988〕，但該文只針對《大智度論》第100卷的部分來討論。


又，小乘（HinAyAna）這一個字的原意，多少帶有貶低、輕視的意味，現代學者嘗試找出不同的代用語（參Harrison〔1992〕，pp .77-78，n. 8），但『小乘』乙詞行之多年，有豐富的歷史含意；如果能重新看待大乘與小乘的關係，給小乘一個更妥當的地位。那麼沿用舊有的名詞，或許更能突顯出大乘與小乘之間，錯綜複雜的分合迎拒。


再者，《大智度論》的用語，除了『大乘‧小乘』對稱之外，也用到：


1、聲聞法──摩訶衍經（卷31，大正25，288a）。


2、聲聞者──大乘者（卷31，大正25，287b-c）。


3、聲聞乘──佛乘（卷4，大正25，85b16-19）。


4、聲聞道──菩提薩埵道（卷4，大正25，85a16）。」


� 《大毘婆沙論》卷105（大正27，541c15-542a1）：「於見道說無相聲者，如說：目連不說第六無相住者。云何第六無相住者？謂隨信行、隨法行者不可施設，在此在彼不可施設；在苦法智忍乃至在道類智忍故。問：何故見道說名無相？答：見道速疾不越期心，不可施設此彼相故。」


� 《大毘婆沙論》卷105（大正27，542a6-12）：「於非想非非想處說無相聲者，如說：我多起加行，多用功力，得無相心定，不應於中欣樂染著。此說不起有頂味定，唯起淨定。問：何故非想非非想處名無相耶？答：彼無明了想相，亦無無想相，但有昧鈍不明了想微細現行，如疑而轉，故名無相。」


� 《舍利弗阿毘曇論》卷16（大正28，633b4-11）：「何謂無相定？〔1〕除空定，若餘定以聖涅槃為境界，是名無相定。〔2〕復次無相定？行，有相；涅槃，無相。行，有三相：生、住、滅；涅槃，無三相：不生、不住、不滅。如是行有相，涅槃無相。涅槃是寂滅，是舍宅，是救護，是燈明，是依止，是不終沒，是歸趣，是無燋熱，是無憂惱，是無憂悲苦惱及餘諸行。思惟涅槃，得定心住正住，是名無相定。」


� 印順導師著，《空之探究》p.35：「無相定，依修行者的用心不同，淺深不一；與成為定論的非想非非想處，滅盡定，無想定，都有關係，所以內容比較複雜。《大毘婆沙論》卷104說：『謂無相聲，說多種義：或於空三摩地說無相聲，如是或於見道，或於不動心解脫，或於非想非非想處，或即於無相三摩地說無相聲。』（大正27，541b6-9）《大毘婆沙論》以為：『無相』這一名稱，有五種不同的意義，然從經文來說，也許還不止於所說的五義呢！」


� 《大毘婆沙論》卷104（大正27，538b27-29）：


「無相三摩地，此定所緣離十相故，謂離色、聲、香、味、觸，及女、男、三有為相。」


� 〔法〕－【宋】【元】【明】【宮】，（大正25，643d，n. 9）。


� 〔無〕－【宋】【元】【明】【宮】，（大正25，643d，n. 10）。大正藏原作「無異」，今依【宋】本等改作「異」。


� 參見：


〔1〕《大智度論》卷31（大正25，289a16-29）：


「離有為則無無為，所以者何？有為法實相即是無為，無為相者則非有為，但為眾生顛倒故分別說。有為相者，生、滅、住異；無為相者，不生、不滅、不住不異，是為入佛法之初門。若無為法有相者，則是有為。有為法生相者，則是集諦；滅相者，則是盡諦；若不集則不作，若不作則不滅，是名無為法如實相。若得是諸法實相，則不復墮生、滅、住異相中。是時不見有為法與無為法合，不見無為法與有為法合，於有為法、無為法不取相，是為無為法。所以者何？若分別有為法、無為法，則於有為、無為而有礙。若斷諸憶想分別，滅諸緣；以無緣實智，不墮生數中，則得安隱常樂涅槃。」


〔2〕《大智度論》卷46（大正25，396b2-6）：


「問曰：佛以三相說無為法，云何言無相？


答曰：不然！破生故言無生，破住故言無住，破滅故言無滅，皆從生、住、滅邊有此名，更無別無生無滅法，是名無法、無法空。是義，如無為空中說。」


� 釋厚觀、郭忠生〈大智度論之本文相互索引〉，《正觀雜誌》第六期，p.202-203：「破生相」：《大智度論》卷1（大正25，60b19-c6）：「問曰：一切有為法，皆無常相應，是第一義。云何言無常非實？所以者何？一切有為法，生、住、滅相，前生、次住、後滅故，云何言無常非實？答曰：有為法不應有三相。何以故？三相不實故。若諸法生、住、滅。是有為相者，今生中亦應有三相，生是有為相故；如是一一處亦應有三相，是則無窮，住、滅亦如是。若諸生、住、滅各更無有生、住、滅者，不應名有為法。何以故？有為法相無故。以是故，諸法無常，非第一義。…」；及卷15（大正25，170b29-c17）；卷15（大正25，171a24-b15）；卷17（大正25，189b4-24）；卷22（大正25，222b27-c16）；卷31（大正25，287c6-18）；卷35（大正25，319a13-18）；卷52（大正25，433c2-9）；卷53（大正25，439b1-13）。


� 〔故〕－【宮】，（大正25，643d，n. 12）。


� 釋厚觀、郭忠生〈大智度論之本文相互索引〉，《正觀雜誌》第六期，p.203：


1、《大品般若經》卷3〈勸學品第八〉（大正8，233c20-234a8）。


2、《放光般若經》卷2〈學品第十〉（大正8，13b21-c13）。


3、《光讚般若經》卷3〈了空品第七〉（大正8，166b21-c16）。


� 行＝得【聖】，（大正25，644d，n. 1）。


� 隋‧吉藏大師撰《大品經義疏》卷9（卍新纂續藏經24，322c4-7）：


「自『修般若，得薩婆若』下：第二、同廣明三慧。即三：初、明修，次、〔生、〕行。上明行、生、修，今明修、生、行者：既始終具足三慧，故無深淺；所以論之，令無前後也。二者：文勢故，前明修慧，上明心、心數法不得故。」


� 隋‧吉藏大師撰《大品經義疏》卷9（卍新纂續藏經24，322c7-12）：


「問言：既不行；今修般若，得薩婆若不耶？佛答：〔1〕『修』是心常修習，心、心法也。不行，云何有『修』而薩婆若耶？〔2〕『修』尚不得，何況『不修』耶？〔3〕又言真諦理則『無修』，世諦有觀心，故言『修』；此二俱過，故言亦不可得也。此破四句得義也。然此上明『修慧』，今修、不修四句皆淺，則知行、生亦然也。」


� 日崇編，《大智度論類聚標目錄》〔2〕：「修名常行積集。」


� （不）＋修【宋】【元】【明】，修＝不【宮】【聖】，（大正25，644d，n. 2）。


� 隋‧吉藏大師撰《大品經義疏》卷9（卍新纂續藏經24，322c12-14）：


「後問『云何當得』者，亦破得巳想，故今問『得』也。『佛答：如如想』者：汝解『如』有四句得不？」


� 隋‧吉藏大師撰《大品經義疏》卷9（卍新纂續藏經24，322c14-16）：


「即『如實際』者：須菩提不解『如』，故以其證『實際』為喻；『實際』有四句，後不解『實際』得薩婆若，故如『法性』」。


� 〔如〕－【聖】【石】，（大正25，644d，n. 4）。


� 隋‧吉藏大師撰《大品經義疏》卷9（卍新纂續藏經24，322c16-17）：


「問：須菩提應解『實際』，云何不解？答：乃解其『實際』，不解『薩婆若如實際』也。」


� 釋厚觀、郭忠生〈大智度論之本文相互索引〉，《正觀雜誌》第六期，p.203：


「1、《大品般若經》卷16〈大如品第五十四〉（大正8，335b6-c27）。


2、《放光般若經》卷12〈歎深品第五十五〉（大正8，83c18-84a29）。」


� 若＝答【宋】【元】【明】，（大正25，644d，n. 5）。


� 隋‧吉藏大師撰《大品經義疏》卷9（卍新纂續藏經24，322c17-20）：


「問：常云『如、法性、實際』，今云何『必實際法』耶？答：〔1〕是『法性』例『人性』，故迴之在後也。〔2〕又約小乘人為論，彼云：學道為『如』；無學道證『實際』；證『實際』竟後，方通達無量『法性』，故『法性』在後也。」


� 〔次法性〕－【聖】，（大正25，644d，n. 6）。


� 隋‧吉藏大師撰《大品經義疏》卷9（卍新纂續藏經24，322c20-21）：


「『我性』可得不者？答云：初果人尚不見我，況羅漢耶！」


� 〔相〕－【宋】【元】【明】【宮】【聖】【石】，（大正25，644d，n. 7）。


� 隋‧吉藏大師撰《大品經義疏》卷9（卍新纂續藏經24，322c21-23）：


「問：我畢竟不可得；則無我是橫計，今得菩提亦橫計不？答：『有所得』亦橫計也。今得是『無所得』，取我『無所有』為少分喻也。」


� 法＋（地獄）【元】【明】，（大正25，644d，n. 8）。


� 〔地獄〕－【元】【明】，（大正25，644d，n. 9）。


� 釋厚觀、郭忠生〈大智度論之本文相互索引〉，《正觀雜誌》第六期，p.203：《大智度論》卷55〈釋幻人聽法品第二十八〉（大正25，453b2-7）：「若能如是學，正行菩薩道，不增減色學。『不增』者，若但見四大及造色和合成身者，則不生著；以於是身中，起男女好醜長短相，謂為定實，生染著心，是為『增』。若破色使空，心著是空，是為『減』。乃至一切種智亦如是。」及卷64（大正25，512a19-26）。


� 隋‧吉藏大師撰《大品經義疏》卷9（卍新纂續藏經24，323a2-6）：


「『不起行業有、無』者：上『生滅』，是『生滅』是『無相門』；今『不起有、無業』是『無作門』；下『自相空』是『空行』也。『不起業有、無』者：『有』，即三有業也。凡夫外道離般若正觀，以邪見心欲滅三有業也；此是起無業也。大略而言：凡厥『有、無心』，皆是有見業也。」


� 〔欲〕－【宮】，（大正25，644d，n. 10）。


� 〔不〕－【聖】，（大正25，644d，n. 11）。


� 〔行〕－【聖】，（大正25，644d，n. 12）。


� 者＝行【宮】，（大正25，644d，n. 13）。


� 隋‧吉藏大師撰《大品經義疏》卷9（卍新纂續藏經24，323a7-13）：


「問：『二竟無一』者：不行是行，初心迷悶；若有行為行，則性屬，今云何耶？佛答：今發心則學『無所得』。『無所得』者：淨一切有、無諸見故。一師云：發心之學無生滅觀，就無生心修萬行；不如他云：『有』中修萬行，然後以『空』導之。故今及之前，并當『有所得』心，盡畢竟空；然後只修萬行也。若留一豪『有所得』心，則不成脩行；此行還成『有所得』也。」


� 無＋（所）【石】，（大正25，644d，n. 14）。


� 有＋（法）【宋】【元】【明】【聖】【石】，（大正25，644d，n. 15）。


� 薩＝提【宮】【石】，（大正25，645d，n. 1）。大正藏原作「薩」，今依《大智度論》卷83（大正25，642b22-24）：「眼、色為二，乃至意、法為二，乃至阿耨多羅三藐三菩提、佛為二，是名為二。」之文改作「提」。


� 隋‧吉藏大師撰《大品經義疏》卷9（卍新纂續藏經24，323a13-20）：


「白佛：〔1〕從『有所得』中『無所得』者：正問『得無愛際義』。〔2〕若『從無所得』得『無所得』：此『無所得』正，則是自然『無所得』。菩薩發心，應先行『有所得』，後入『無所得』。此句『常住佛義』：不可從常得，常從佛得，佛亦不可無常反作常；常若可作，則常作無常。佛答『俱不可』也，汝見『得、無得』二，故作問也；若見『得、無得』二，還是有得，如前二法是『有所得』也；今若不見『得、無得』，始是『無所得』也。」


� 〔不〕－【宋】【元】【明】【宮】，（大正25，645d，n. 2）。


� 隋‧吉藏大師撰《大品經義疏》卷9（卍新纂續藏經24，323a20-b1）：


「得、無得平等，始是無得；今還問：為從『平等』得『平等』，為從『不平等』以得『平等』？答：若有此問，還同前答；汝見『等、不等』二，終是不等也。佛意明：約眾生迷悟，強詺作『得、無得』也，何曾有『得、無得』定性耶？若通理，實有『有所得』，終不可悟『無所得』。良由『空謂為有得也，何有得之所有耶？』」


� 既＝即【聖】，（大正25，645d，n. 3）。


� 〔是〕－【聖】，（大正25，645d，n. 4）。

